
				এই পাতাটির মুদ্রণ সংশোধন করা প্রয়োজন। 
বাদসাই সহর । ○>
সহর,-বিশেষতঃ এই তিন সুবিখ্যাত সহরের “বেগম-মহলের” বর্ণনা করিতে হইবে ;-নতুবা পাঠক পাঠিকাগণের মধ্যে র্যাহারা ফতেপুর সিকুরি,-আগ্রা ও দিল্লী,- দেখেন নাই,-ৰ্তাহাদের এই পুস্তক পাঠ্যকালীন অনেক সময়ে অসুবিধা বোধ করিতে হইবে। এইজন্য যথাসম্ভব সংক্ষেপে সময়মত ও স্থানবিশেষে আমরা এই তিন সহরের বর্ণনা করিব ।
মরিয়ম বেগম, আকবর বাদাসাহের খ্ৰীষ্টান স্ত্রী ছিলেন বলিয়া বিখ্যাত। ফতেপুর সিকরিতে র্তাহার এক সুন্দর প্রস্তরনিৰ্ম্মিত প্ৰাসাদ গঠিত হইয়াছিল। আজ পৰ্য্যন্ত র্তাহার সেই সুন্দর প্রাসাদ ভগ্ন, পৱিত্যক্ত ফতেপুর সিকরিতে বাদসহ আমলের বিলাসিত, গৌরব ও - সৌন্দৰ্য্যের বিকাশ করিতেছে !
মরিয়ম প্রাসাদ প্ৰায় ফতেপুর সিকরির মধ্যস্থলে স্থাপিত। ইহা হইতে কিঞ্চিৎ দূরে দুর্গসম প্ৰাচীরে বেষ্টিত আকবরের অন্যতম স্ত্রী যোধাবাঈর সৌধ। দূরে বীরবলের গৃহ,-তৎপশ্চাতে ফকির সেলিম সাহর মৰ্ম্মর-প্রস্তরে নিৰ্ম্মিত অতুলনীয় কবর-মন্দির। সম্মুখে মক্কার মসজিদের ঠিক অনুকরণে মসজিদ,-নিজ অপরূপ সৌন্দর্ঘ্যে বিভাসিত, নিৰ্ম্মিত রহিয়াছে।
সহরের অন্যাংশে বিস্তৃত “দেওয়ানী আম”,-প্ৰকাশ্য দরবার গৃহ, ও “দেওয়ানী খাস” ; মন্ত্রীগণ সহ দরবারের গৃহ । তৎপাশ্বে ও পশ্চাতে অসংখ্য ক্ষুদ্র বৃহৎ নানা প্রস্তর নিৰ্ম্মিত সুন্দর সুন্দর সৌধ। বলা বাহুল্য, এই ক্ষুদ্র সহর চারিদিকেই সুউচ্চ, সুদৃঢ়, দীর্ঘ প্ৰস্তরপ্রাচীরে বেষ্টিত । এই সুদৃঢ় প্রাচীরের নিয়ে সারি সারি গৃহ,-কিন্তু সেই সকল গৃহ এক্ষণে শূন্য পড়িয়া আছে ;-ফতেপুর সিকরিতে যার জনমানব নাই!
সমস্ত সহরময় চারিদিকে প্রশস্ত অপ্রশস্ত বহু পথ ছিল।
ങ്ങി. iudijska

